
IKT-reglement for vidaregåande skolar i Møre og Romsdal fylkeskommune 

§ 1 Formål 
Dette reglementet skal bidra til eit trygt og godt skolemiljø, god digital dømmekraft, god orden 
og gode arbeidsvanar, sikker bruk av digitale verktøy og vern av personopplysningar. 

§ 2 Kven reglementet gjeld for 
Reglementet gjeld for alle elevar som bruker digitale tenester frå Møre og Romsdal 
Fylkeskommune, skolen sitt nettverk og eigne einingar i samband med opplæringa. 

§ 3 Generelle reglar 
IKT-reglementet er ein del av skolereglane. Brot kan føre til reaksjonar etter skolereglane. Brot 
på reglementet kan i særlege tilfelle føre til erstatning- og /eller straffeansvar. Fylkeskommunen 
er ikkje ansvarleg for tap av data, bortfall av digitale ressursar eller andre tap som skuldast svikt i 
interne eller eksterne datatenester.  

Fylkeskommunen har ikkje ansvar for private datamaskinver eller anna privat datautstyr.  
Fylkeskommunen kan gjere endringar i datatenester som har innverknad på brukaren. 

§ 4 Dine rettar 
Som elev har du rett til personleg brukarkonto, digitale læringsressursar, brukarstøtte, innsyn i 
eigne personopplysningar, deltaking i PC-ordninga og rett til låne-PC når eigen PC er innlevert til 
service.  

§ 5 Dine plikter 
Du skal bruke digitale verktøy på ein måte som støttar læring, samarbeid og eit godt skolemiljø. 
Du skal verne passord, bruke tofaktorautentisering der det er mogleg og vise respekt for andre 
på nett. 

Ditt ansvar er: 

• At PC/MAC fungerer som den skal og kan brukast på det trådlause nettet til skolen 
• At eige datautstyr til ei kvar tid har installert oppdatert og aktivert programvare for 

handtering av virus og skadeleg programvare 
• Å lagre og sikkerheitskopiere eigne datafiler 
• At du brukar digitale ressursar på ein god måte, som ikkje er i strid med opphavsretten 

eller åndsverkslova 



• Å vere personleg ansvarleg for rettslege og økonomiske krav som rettshavarar måtte 
fremje ved bruk, eller distribusjon av materiale utan løyve. Dette gjeld også nedlasting 
og bruk av piratkopiert programvare 

• At IKT-bruken under prøver og eksamen er i samsvar med retningslinjene for tillatne 
hjelpemiddel, og at moglegheit for kommunikasjon ikkje vert nytta utan at det er gitt 
særskilt løyve til det 

• At det er innhenta samtykke til å filme, legge ut/dele bilete eller video av ein eller fleire 
personar. Dersom samtykket blir trekt tilbake må innhaldet fjernast.  

• Å melde frå til skolen dersom du ser noko ulovleg. Dette gjeld både ulovleg materiale 
eller brot på rettar. 

• At du nyttar tofaktorautentisering på alle IT-tenester der du skal nytte fylkeskommunen 
sin brukarkonto og der IT_tenesta støttar dette 

• At du kontaktar IT-support dersom du får datatrøbbel 
• At du alltid loggar av/låser PC når du forlet den 
• Å gjere deg kjent med endringar i IKT-reglementet 

 

§ 6 Forbod 
Du har ikkje lov å 

• Gjennomføre tiltak for å skjule identiteten din når du brukar IKT-infrastrukturen eller dei 
digitale ressusane 

• Gjennomføre tiltak for å manipulere plasseringa av arbeidsstasjonen (IP-adresse) din på 
skolen sin infrastruktur og digitale ressursar.  

• Overvake elevnettet for å fange opp digital informasjon eller utføre aktivitetar som grip 
inn i drifta av elevnettet 

• Kopiere eller bruke programvare, eller andre ressursar som er stilt til rådigheit av 
fylkeskommunen, utan å ha forsikra deg om at dette er i samsvar med lisens- eller 
abonnementsvilkåra. Du skal berre bruke programvare/nettsider som IT-avdelinga har 
godkjent.  

• Dele kontoen din med andre. Du må endre passordet ditt om du mistenker at passordet 
er kjent for andre 

• Opne vedlegg eller lenker i epost eller SMS frå ein sendar du ikkje kjenner eller med eit 
innhald som  verkar useriøst eller uforståeleg. Kontakt IT-avdelinga i fylkeskommunen 
straks dersom du har opna usikre vedlegg.  

§ 7 Logging, kontroll og tilgangsstyring 
For å sikre drift, informasjonssikkerheit og personvern blir aktivitet på systema logga. Skolen kan 
avgrense tilgang til innhald som er ulovleg eller ikkje relevant for opplæringa. 



§ 8 Når du sluttar som elev 
Når du sluttar som elev blir brukarkonto og tilgangar avslutta. Du må sjølv lagre personlege filer 
før kontoen blir sletta. 

§ 8 Brot på reglementet 
Brot kan mellom anna føre til rettleiing, avgrensa tilgang til tenester, reaksjonar etter 
skolereglane, erstatningskrav eller politimelding ved lovbrot. 

